
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
৫ম বর্ষ, চতুর্থ সংখ্যা
বই পড়া
প্রয়ােজন ছিল? বই পড়া যে ভাল, তা কে না মানে?” আমার
উত্তর—সকলে মুখে মানলেও, কাজে মানে না। মুসলমান ধর্মে মানব
জাতি দুই ভাগে বিভক্ত—এক যারা কেতাবি, আরেক যারা
তা নয়। বাংলার শিক্ষিত সমাজ যে পূৰ্ব্বদলভুক্ত নয়, এ কথা
নির্ভয়ে বলা যায় না। আমাদের শিক্ষিত সম্প্রদায় মােটের উপর
বাধ্য না হলে বই স্পর্শ করেন না। ছেলেরা যে নােট পড়ে এবং
ছেলের বাপের যে নজির পড়েন, সে দুইই বাধ্য হয়ে—অর্থাৎ পেটের
দায়ে। সেইজন্য সাহিত্যচর্চা দেশে একরকম নেই বললেই হয়,
কেননা সাহিত্য সাক্ষাৎভাবে উদরপূর্তির কাজে লাগে না। বাধ্য
হয়ে বই পড়ায় আমরা এতটা অভ্যস্ত হয়েছি যে, কেউ স্বেচ্ছায় বই
পড়লে আমরা তাকে নিষ্কর্মার দলেই ফেলে দিই। অথচ একথা
কেউ অস্বীকার করতে পারবেন না, যে জিনিস স্বেচ্ছায় না করা যায়,
তাতে মানুষের মনের সন্তোষ নেই। একমাত্র উদরপূর্তিতে মানুষের
সম্পূর্ণ মন হয় না। একথা আমরা সকলেই জানি যে, উদরের
দাবী রক্ষা না করলে মানুষের দেহ বাঁচে না; কিন্তু একথা আমরা
সকলে মানি নে যে, মনের দাবী রক্ষা না করলে মানুষের আত্মা বাঁচে
। দেহরক্ষা অবশ্য সকলেরি কর্তব্য, কিন্তু আত্মরক্ষাও অকর্তব্য
নয়। মানবের ইতিহাসের পাতায় পাতায় লেখা রয়েছে যে, মানুষের
প্রাণ মনের সম্পর্ক যত হারায়, ততই তা দুর্বল হয়ে পড়ে। মনকে
সজাগ ও সবল রাখতে না পারলে, জাতির প্রাণ যথার্থ স্ফুর্তিলাভ
করে না। তারপর যে জাতি যত নিরানন্দ, সে জাতি তত নিৰ্জ্জীব।
একমাত্র আনন্দের স্পর্শেই মানুষের মনপ্রাণ সজীব সতেজ ও সরাগ
হয়ে ওঠে। সুতরাং সাহিত্যচর্চার আনন্দ থেকে বঞ্চিত হওয়ার

